
ACTA DOS ACORDOS
 DO PLENO DA CORPORACIÓN

NÚMERO ACTA: 2025/11
TIPO DE SESIÓN:  EXTRAORDINARIA E URXENTE
DATA: Xoves, 18 de setembro de 2025
LUGAR DE CELEBRACIÓN: Salón de Plenos do Concello de Lousame
HORA DE COMEZO: 12:00
HORA DE REMATE: 12:15

No día  de  hoxe,  á  hora  indicada,  baixo  a  presidencia  da  Segunda  Tenente  de  Alcalde,  reúnense  os
concelleiros e concelleiras que se indican,  coa asistencia da Secretaria-Interventora,  que subscribe,  co
obxecto de celebrar, en primeira convocatoria,  sesión  2025/11 – Extraordinaria e Urxente,  do Pleno da
Corporación

PRESIDE:
SILVIA AGRAFOJO FILGUEIRA (Resolución 522/2025 do 17/09/2025), ao inicio da sesión.
ESTEBAN ARES GARCÍA, a partir do momento indicado na Acta. 

ASISTEN:
PP
ESTEBAN ARES GARCÍA
RAMÓN MANUEL MARTINEZ RIAL
MARIEL AGRAFOJO NIETO
JOSÉ ANTONIO CES BARREIRO
MARÍA TERESA VILLAVERDE PAIS

PSdG-PSOE
JUAN JOSÉ PREGO CES
IRIA INSUA GONZÁLEZ
CRISTIAN GONZÁLEZ RODRÍGUEZ
BEGOÑA MAROÑAS MAROÑAS

GRUPO MIXTO (BNG)
ANXO MOLEDO CARREÑO 

AUSENCIAS:
Ningunha

SECRETARIO/A-INTERVENTOR/A:
PAULA ARES OTERO

Documento  asinado  electronicamente,  pódese  validar  a  sinatura  co  código  indicado  na  marxe  na
https://sede.lousame.es.  (O código de verificación  garante,  mediante  o  cotexo na sede electrónica  municipal,  a
integridade do documento (artigo 18.1.b da Lei 11/2007, de 22 de xuño, de acceso electrónico dos cidadáns aos
Servizos Públicos).

Unha vez verificada a válida constitución do Pleno, dado que se cumpre a asistencia mínima do terzo do
número legal dos seus membros, así como a presenza da Alcaldía e da Secretaría (ou de quen legalmente
os substitúa), a Presidencia abre a sesión.

ORDE DO DÍA:

Parte resolutiva:

1.- Ratificación, se procede, da urxencia da sesión
2.- Elección de nova Alcaldía no Concello de Lousame.

DELIBERACIÓNS:

As intervencións desta sesión están incorporadas á acta multimedia que consta no expediente electrónico con número
2025/G010/000011 e identificado pola pegada dixital:

8ea8e9fb0e160815baf5e5bdc42072412e07dc81ca7883d52125837f3797e0ba

O vídeo gravado durante a sesión do que se extraeu o son incorporado ao expediente está, asemade, dispoñible para o
público na URL:

https://concellodelousame.gal/index.php/gl/concello/plenos

1.- RATIFICACION, SE PROCEDE, DA URXENCIA DA SESIÓN  .  

A Presidencia da conta da proposta que se somete a aprobación do Pleno Corporativo:

PROPOSTA DA ALCALDÍA EN FUNCIÓNS RELATIVA Á RATIFICACIÓN DA URXENCIA DA SESIÓN.

De xeito ordinario as sesións do órganos colexiados deben ser convocadas cunha antelación mínima de dous días hábiles entre a data 
da convocatoria e o día da celebración da sesión de que se trate.

Non obstante, poderán celebrarse sesións co carácter de urxente, sen respectar esa antelación na convocatoria, cando existan razóns 
debidamente motivadas de urxencia que así o aconsellen, requiríndose que o pleno do ente local, ratifique esa urxencia da 
convocatoria e sesión, por maioría simple. 

As razóns que motivan a urxencia na convocatoria da sesión son as seguintes:

 Elección da nova Alcaldía do Concello de Lousame.

Unha vez presentada a renuncia ao cargo de Alcaldesa por dona Mª Teresa Villaverde Pais, o Pleno Corporativo tomou coñecemento 
da mesma, o día 16/09/2025, momento no que se fixo efectiva.

Considérase necesario proceder á elección da persoa que ocupará a Alcaldía no máis breve prazo posible, e evitar distorsións no 
funcionamento ordinario do Concello.

Por todos estes antecedentes, esta Alcaldía en funcións propón ao Pleno Corporativo de Lousame que RATIFIQUE
a urxencia da sesión extraordinaria e urxente convocada para o xoves, día 18 de setembro de 2025, ás 12:00 horas.

Documento asinado dixitalmente

O Alcalde en funcións
D. Esteban Ares García

Documento  asinado  electronicamente,  pódese  validar  a  sinatura  co  código  indicado  na  marxe  na
https://sede.lousame.es.  (O código de verificación  garante,  mediante  o  cotexo na sede electrónica  municipal,  a
integridade do documento (artigo 18.1.b da Lei 11/2007, de 22 de xuño, de acceso electrónico dos cidadáns aos
Servizos Públicos).

Finalizada, de ser o caso, a quenda de intervencións, sométese o asunto a votación.

En consecuencia, o Pleno Corporativo, por unanimidade dos once (11) concelleiros presentes, sendo once (11)
o seu número legal  de membros,  e  polo tanto co quórum da maioría absoluta,  adopta o seguinte  acordo:
ratificar a urxencia da sesión extraordinaria e urxente convocada para o xoves, día 18 de setembro de 2025, ás
12:00 horas. 

2.- ELECCIÓN DE NOVA ALCALDÍA NO CONCELLO DE LOUSAME  .  

A sesión plenaria celébrase como consecuencia da renuncia á condición de Alcaldesa de dona Mª Teresa
Villaverde Pais, presentada o día 12/09/2025 e aceptada polo Pleno da Corporación o día 16/09/2025.

A Secretaria da Corporación explica o contido do artigo 198 da Lei Orgánica de Réxime Electoral Xeral:

 Poden  ser  candidatos  todos  os  concelleiros  e  concelleiras  que  encabezaron  as  súas
correspondentes listas nas eleccións locais celebradas o 28/05/2023. No suposto da lista do PP,
considérase que encabeza a lista o segundo da mesma, D. Esteban Ares García. No suposto da
lista do PSdG-PSOE, considérase que encabeza a lista o segundo da mesma, D. Juan José Prego
Ces, ante a renuncia ao cargo de concelleira da persoa que encabezou a candidatura deste partido.

 Se  algunha  das  persoas  candidatas  obtén  a  maioría  absoluta  dos  votos  dos  membros  da
Corporación, será proclamada electa.

 Se ningunha das persoas candidatas obtén a dita maioría, será proclamado Alcalde D. Esteban Ares
García, por ser a persoa que encabeza a lista que obtivo maior número de votos populares.

A Presidencia da inicio á presentación das candidaturas, preguntándolle a cada un dos posibles candidatos,
se desexan selo. Contestan de xeito afirmativo:

 Don Esteban Ares García, polo Partido Popular.
 Don Juan José Prego Ces, polo PSdG-PSOE.
 Don Anxo Moledo Carreño, polo BNG.

A  presidenta  da  sesión  proclama  candidatos  á  Alcaldía  aos  anteriores  concelleiros,  iniciando  o
procedemento de votación.

En primeiro lugar, explica que en canto ao xeito de realizar a votación, pode seguirse a votación ordinaria (a
man alzada) ou empregarse a votación nominal (chamamento por orde alfabética) ou votación segreda (en
urna). A regra xeral é a votación ordinaria, salvo que o Pleno acorde a votación nominal ou segreda.

A Corporación decide aplicar a votación ordinaria (a man alzada).

A presidenta explica que para a votación das candidaturas vaise seguir a orde de menor a
maior  número  de  concelleiros  obtidos  por  cada  candidatura  que  presenta  candidato  á
Alcaldía.

Dase comezo á votación:

Votos para a candidatura de D. Anxo Moledo Carreño (BNG): 1 voto
Votos para a candidatura de D. Juan José Prego Ces (PSdG-PSOE): 4 votos.

Documento  asinado  electronicamente,  pódese  validar  a  sinatura  co  código  indicado  na  marxe  na

integridade do documento (artigo 18.1.b da Lei 11/2007, de 22 de xuño, de acceso electrónico dos cidadáns aos
Servizos Públicos).

Votos para a candidatura de D. Esteban Ares García (PP): 6 votos.

Finalizada a votación, a Secretaria anuncia o resultado da mesma. 

Ao finalizar sinala que  queda proclamado Alcalde-Presidente do Concello de Lousame, por obter a
maioría absoluta do número legal de membros da Corporación, D. Esteban Ares García, candidato da
lista do Partido Popular.

A continuación, a Presidenta pregúntalle a D. Esteban Ares García se acepta o cargo de Alcalde-Presidente
de Lousame.

D. Esteban Ares García contesta “si, acepto”.

A Secretaria, sinala que conforme ao artigo 108.8 da LOREG o Alcalde debe tomar posesión ante o Pleno
da Corporación, xurando ou prometendo acatamento á Constitución.

D. Esteban Ares García levántase e expresa: 

“Xuro pola miña conciencia e honra cumprir fielmente coas obrigas do cargo de Alcalde e gardar e
facer gardar a Constitución como normal fundamental do Estado”

Tras o xuramento, Dª Mª Teresa Villaverde Pais, fai entrega do bastón de mando ao novo Alcalde.

D. Esteban Ares García, xa como Alcalde, pasa a presidir a sesión plenaria e ofrece o seguinte discurso de
investidura:

<<Queridas veciñas e veciños de Lousame:

Antes de nada, quero expresar os meus agradecementos máis persoais.

Á miña muller, pola súa paciencia infinita e por saber o que significa convivir cun político; por estar ao
meu lado en cada paso, nos bos momentos e tamén nos difíciles.

A meus pais, polos valores, polo exemplo e pola educación que me transmitiron. Como dicía meu avó,
debaixo do traballo está todo: esta é a base do que hoxe son e é a maneira na que quero servir ao meu
concello.

Hoxe  é  un  día  que  levarei  sempre  no corazón.  Ese rapaz  que  naceu  nunha  aldea  pequeniña  deste
maravilloso Concello, que medrou xogando polas pistas, montes e festas da nosa terra, ese rapaz asume
hoxe a maior das honras e a maior das responsabilidades que pode ter un veciño, ser Alcalde do teu
pobo.
Asumo esta responsabilidade con gratitude, humildade e con vocación de servicio público, porque así se
debe exercer a política local, servindo ós teus veciños, escoitándoos e abríndolle sempre as portas deste
Concello.

Hoxe Lousame abre unha nova etapa de continuidade, mais tamén de renovación.

Continuídade porque mantemos o mesmo amor pola  nosa terra,  as mesmas ganas  de
servir e porque recoñecemos e coidamos o legado que recibimos.

Renovación porque cada etapa trae a súa propia enerxía,  a súa maneira de traballar e a súa propia

mirada ao futuro.

Desde este momento lle digo ó meu equipo que debemos combinar estas dúas ideas: respectar o camiño
andado e, ao mesmo tempo, construír xuntos o que aínda está por vir.

Traballaremos para que Lousame siga a ser un referente na comarca en áreas como cultura, en deporte,
en conciliación, voluntariado e en servizos sociais. Traballaremos para que Lousame teña un futuro e sexa
un lugar mellor para vivir.

E, ao mesmo tempo, queremos que cada veciña e cada veciño sinta orgullo de pertencer a este concello. 

Ese  sentimento  non  nace  de  compararnos  con  ninguén,  senón  de  saber  que  en  Lousame hai  unha
historia, unhas tradicións e un xeito de entender a vida que merecen ser coidados e postos en valor.

Debemos estar orgullosos de ser de Lousame e defender esta terra.

Ese orgullo compartido é a mellor forza para mirar cara ao futuro con confianza.

Téndolle  a  man  a  oposición  para  que,  dentro  das  diferencias  ideolóxicas,  traballemos  de  maneira
constructiva polo futuro deste Concello. Sempre e cando as propostas sexan polo ben común dos veciños,
e deixemos as siglas partidistas a un lado, aquí terán vostedes unha persoa e un equipo co que dialogar.

Quero agradecer tamén ao meu partido a confianza que depositou en min.

A vosa presenza hoxe aquí, é un respaldo que asumo con enorme responsabilidade. Sei que o Partido
Popular sempre apostou por Lousame e me encargarei, xunto co meu equipo, de que Lousame non vos
falle.

Non defraudarei esa confianza.

Desexo agradecer a Teresa, á alcaldesa saínte a súa dedicación e entrega durante tantos anos. Un día
recibistime cos brazos abertos e me afiliastes a este Partido, a esta familia. Hoxe entregasme o bastón de
mando deste Concello. Gracias Teresa.

O seu traballo marcounos o camiño e déixanos un listón moi alto.

O noso compromiso é claro: coidar e continuar ese traballo, e ao tempo achegar a ilusión e a enerxía que
require  esta  nova  etapa,  porque  o  obxetivo  debe  ser  sempre  mellorar  aínda  máis  ese  legado  que
recibimos.

E para rematar, o meu último agradecemento é para os meus compañeiros e compañeiras concelleiras.
José Antonio, Mariel, Ramón e Silvia.

Grazas polo voso apoio, pola confianza e por animarme a dar este paso.

Anímovos, dende este mesmo momento, a traballar con ilusión, sendo positivos, e a deixármonos a pel
polos nosos veciños e veciñas, porque Lousame e a súa xente o merecen.

Compañeiros, fagamos un equipo forte, que demostre que podemos superar o listón que
nos deixaron, porque estou convencido de que somos capaces de conseguilo.

Que as “lousas” que dan nome ao noso municipio nos sirvan de símbolo: firmes e sólidas,
como debe ser o noso compromiso cos veciños.

Comeza unha nova etapa para Lousame.

Fagámola xuntos, con ilusión, con traballo e coa confianza no futuro deste Concello.

Moitas grazas. Viva Lousame!>>

Finalizado o discurso, outorga a palabra aos concelleiros que encabezaron as outras dúas candidaturas;
intervindo en primerio lugar D. Juan José Prego Ces; e finalmente, D. Anxo Moledo Carreño.

DELIBERACIÓNS:
As intervencións desta sesión están incorporadas á acta multimedia que consta no expediente electrónico con número
2025/G010/000011 e identificado pola pegada dixital:

8ea8e9fb0e160815baf5e5bdc42072412e07dc81ca7883d52125837f3797e0ba

O vídeo gravado durante a sesión do que se extraeu o son incorporado ao expediente está, asemade, dispoñible para o
público na URL:

https://concellodelousame.gal/index.php/gl/concello/plenos

E non habendo outros asuntos que tratar,  de orde da Alcaldía-Presidencia rematouse a sesión,  á hora
indicada no encabezamento; da que se estende a presente acta, que asina comigo a Alcaldía e da que eu,
secretaria, dou fe.

O Alcalde, Esteban Ares García

A Secretaria, Paula Ares Otero.

